
REGOLAMENT TAL-KUMMISSJONI (UE) Nru 278/2010
tal-31 ta’ Marzu 2010
li jemenda r-Regolament (KE) Nru 1276/2008 dwar il-monitoragg, permezz ta’ verifiki fizi¢i tal-
esportazzjoni ta’ prodotti agrikoli li qeghdin jir¢ievu rifuzjonijiet jew somom ohra u r-Regolament
(KE) Nru 612/2009 li jistabbilixxi regoli komuni ghall-applikazzjoni tas-sistema ta’ rifuzjonijiet fuq 1-
esportazzjoni ta’ prodotti agrikoli

IL-KUMMISSJONI EWROPEA,

Wara li kkunsidrat it-Trattat dwar il-Funzjonament tal-Unjoni
Ewropea,

Wara li  kkunsidrat  ir-Regolament  tal-Kunsill ~ (KE)
Nru 1234/2007 tat-22 ta’ Ottubru 2007 li jistabbilixxi orga-
nizzazzjoni komuni tas-swieq agrikoli u dwar dispozizzjonijiet
specifici ghall-certi prodotti agrikoli (ir-Regolament Wahdieni
dwar 1-OKS) (), u b’'mod partikolari 1-Artikoli 170(c) u 194(a),
flimkien mal-Artikolu 4 tieghu,

Billi:

(1)  Skont l-Artikolu 15 tar-Regolament tal-Kummissjoni (KE)
Nru 1276/2008 (%) l-uffic¢ju tad-dwana ghandu jnizzel it-
taghrif dwar il-verifiki fizi¢i, dwar l-ezenzjoni mill-verifiki
tuzzjoni fuq il-kopji ta’ kontroll T5 jew dokumenti ekwi-
valenti, kif stipulat fl-Annessi III sa VII ghal dak ir-Rego-
lament.

(2)  L-Artikolu 51 tar-Regolament tal-Kummissjoni (KE)
Nru 1043/2005 tat-30 ta’ Gunju 2005 li jimplimenta
r-Regolament tal-Kunsill (KE) Nru 3448/93 fdak li jirri-
gwarda s-sistema ta’ rifuzjonijiet ghall-esportazzjoni fuq
xi prodotti agrikoli esportati fil-forma ta’ prodotti li ma
jaqghux taht I-Anness I tat-Trattat, u l-kriterji biex jigu
ffissati l-ammonti ta’ dawn ir-rifuzjonijiet (%) jipprovdi li
ghal certi oggetti elenkati fl-Anness IV tieghu, ghandha
ssir analizi sabiex tigi ddeterminata jekk dawn il-prodotti
humiex eligibbli ghal rifuzjoni. L-uffic¢ju tad-dwana tal-
esportazzjoni ghandu jnizzel li saret analizi.

(3)  Skont I-Artikolu 5(8) tar-Regolament tal-Kummissjoni
(KE) Nru 612/2009 (¥, l-ufficcju tad-dwana ghandu
jaghmel verifiki vizivi tal-konformita tal-prodotti mad-
dikjarazzjonijiet tal-esportazzjoni u jnizzel il-verifiki li
saru fil-kaxxa D tal-kopja ta’ kontroll T5 jew dokument
ekwivalenti billi juza wahda mill-entrati elenkati fl-
Anness II ghal dak ir-Regolament.

() GU L 299, 16.11.2007, p. 1.
(®» GU L 339, 18.12.2008, p. 53.
() GU L 172, 5.7.2005, p. 24.
(*) GU L 186, 17.7.2009, p. 1.

(4)  Jidher li n-noti mehiega jafu jkunu difficli biex jinqraw
jew jinftiehmu mill-awtoritajiet involuti minhabba l-verz-
jonijiet lingwistici differenti u t-tipi ta’ kitba. Ghalhekk
jixraq li l-proceduri jigu simplifikati billi n-noti miktubin
bl-idejn fuq il-kopji ta’ kontroll T5 jinbidlu bkodicijiet
uniformi.

’

(5)  Dawk il-verifiki fizici u l-verifiki ta’ sostituzzjoni
ghandhom isiru abbazi tal-gestjoni tar-riskju, li tfisser li
r-reputazzjoni professjonali tal-esportatur hija wahda
mill-elementi li jridu jitqiesu. It-taghrif mehtieg skont ir-
Regolamenti (KE) Nru 1276/2008 u (KE) Nru 612/2009
fkopja ta’ kontroll T5 iservi, fost l-ohrajn, biex javza lill-
uffic¢ju tad-dwana tat-tluq jew l-uffic¢ju tad-dwana fejn
tintbaghat il-kopja ta’ kontroll T5, il-mizuri tal-verifika li
ttiechdu. Jidher li fdawk li kazijiet fejn il-kopja ta’ kontroll
T5 ma kinetx mimlija kif suppost, il-process tal-ghazla
bbazat fuq ir-riskju, imwettaq mill-uffic¢ju tad-dwana, tal-
mizuri tal-verifika kien difficli. Dan ghaliex kopja ta’
kontroll T5 mimlija kif suppost hija wahda mill-indika-
turi tal-professjonalita tal-esportatur u tal-konformita
tieghu mar-regoli applikabbli, u ghalhekk jixraq li I-
imperfezzjonijiet tal-kopja ta’ kontroll T5 jigu nnotifikati
lill-awtoritajiet responsabbli ghall-aggustament tal-profil
tar-riskju tal-esportatur fl-Istat Membru fejn inharget il-
kopja ta’ kontroll T5.

(6)  Ir-Regolamenti  (KE) Nru 1276/2008 u (KE)
Nru 612/2009 ghandhom ghalhekk jigu emendati
skont dan.

(7y  l-mizuri pprovduti fdan ir-Regolament huma skont I-
opinjoni tal-Kumitat ghall-Organizzazzjoni Komuni tas-
Swieq Agrikoli,

ADOTTAT DAN IR-REGOLAMENT:

Artikolu 1
Ir-Regolament (KE) Nru 1276/2008 ghandu jigi emendat kif gej:

(1) Fl-Artikolu 2, ghandu jizdied il-punt li gej:

“(m) Kodici tal-kontroll’ tfisser taghrif espress bl-ittra ‘A’ u
erba’ numri warajha ggenerati b'mezzi elettronici,
stampati, jew miktubin fmod li jingara sew.”

(2) L-Artikolu 15 jinbidel b’dan i gej:

“Artikolu 15
Kopja tal-kontroll T5

1.  Ghall-iskopijiet tal-Artikolu 912¢(3) u (4) tar-Regola-
ment (KEE) Nru 2454/93, meta applikabbli, l-awtoritajiet
tad-dwana ghandhom inizzlu fuq il-kopja tal-kontroll T5,
jew id-dokument ekwivalenti li jakkumpanja l-prodotti, il-
kodicijiet tal-verifika rilevanti stipulati fl-Anness Ila ghal dan
ir-Regolament, skont ir-regoli li gejjin:

() l-uffic¢ju tad-dwana tal-esportazzjoni ghandu jnizzel fil-
kaxxa D il-kodici tal-verifika rilevanti elenkata fil-Parti 1
tal-Anness Ila, li tikkorrispondi ma’ jekk:

(i) saritx verifika fizika fuq ir-rifuzjonijiet tal-esportazz-
joni pprovduti fl-Artikolu 4 ta’ dan ir-Regolament;

(i) saritx analizi skont I-Artikolu 51 tar-Regolament
tal-Kummissjoni (KE) Nru 1043/2005 (**);

(iii) hijiex esportazzjoni ta’ ghajnuna ghall-ikel skont ir-
Regolament (KE) Nru 2298/2001 eZentata minn
verifika fizika.

Cx

l-uffic¢ju tad-dwana tat-tluq jew l-ufficcju tad-dwana fejn
tintbaghat il-kopja tal-kontroll T5, wara li jaghmel il-
verifiki ghall-integrita tas-sigilli msemmija fl-Artikolu 7
ta’ dan ir-Regolament, ghandu jnizzel fil-kaxxa J il-veri-
fika tal-kodici rilevanti elenkata fil-Parti 2 tal-Anness Ila,
li tikkorrispondi ma’ jekk:

(i) is-sigill hux konformi jew in-nuqqas ta’ sigill hux
gustifikat kif jissemma fl-Artikolu 5(8) tar-Regola-
ment (KE) Nru 612/2009 (**);

(i) is-sigill nieqes jew kien miksur.

(¢) l-uffic¢ju tad-dwana tat-tluq jew l-uffic¢ju tad-dwana fejn
tintbaghat il-kopja tal-kontroll T5 ghandu jnizzel fil-
kaxxa | il-kodi¢i tal-verifika rilevanti elenkata fil-Parti 3
tal-Anness Ila, li tikkorrispondi ma’ jekk:

(i) is-sejbiet tal-verifika sostituttiva msemmija fl-Arti-
kolu 8 ta’ dan ir-Regolament humiex konformi;

(i) ittihidx kampjun skont il-verifika sostituttiva msem-
mija fl-Artikolu 8 jew il-verifika sostituttiva speci-
fika msemmija fl-Artikolu 9 ta’ dan ir-Regolament,

imma s-sejbiet ghadhom mhumiex disponibbli
ghaliex ghadha ghaddejja l-verifika tal-analizi tal-

laboratorju;

(iti) humiex konformi is-sejbiet tal-verifika sostituttiva
specifika i tissemma fl-Artikolu 9;

(iv) mhumiex konformi s-sejbiet tal-verifika sostituttiva
li tissemma fl-Artikolu 8 jew il-verifika sostituttiva
specifika li tissemma fl-Artikolu 9.

2. L-uffic¢ju tad-dwana tat-tluq jew l-uffic¢ju tad-dwana
fejn tintbaghat il-kopja tal-kontroll T5 ghandu jnizzel ukoll
fil-kaxxa ] tal-kopja tal-kontroll T5, in-numru ta’ Referenza
tal-Uffic¢ju tad-Dwana tieghu kif jissemma fil-punt 8 tal-
Anness 37c ghar-Regolament (KEE) Nru 2454/93.

Fil-kaz li jissemma fil-paragrafu 1(c)(ii), l-uffic¢ju tad-dwana
kkoncernat ghandu, hekk kif tigi finalizzata l-verifika, inizzel
is-sejbiet ta’ din il-verifika fil-kaxxa | ta” kopja tal-kopja tal-
kontroll T5 mibghuta qabel, billi juza l-kodici tal-verifika
rilevanti li tissemma fil-paragrafu 1(c).

Fil-kaz li jissemma fil-paragrafu 1(c)(iv), l-uffic¢ju tad-dwana
li ghamel is-sejbiet ghandu:

(a) jehmez kopja tal-kopja tal-kontroll T5 li wara tigi rritor-
nata lill-agenzija tal-hlas skont il-procedura tal-
Artikolu 912c¢(4) tar-Regolament (KEE) Nru 2454/93,
kopja tar-rapport tal-kontroll kif stabbilit fil-paragrafu 5
ta’ dan l-Artikolu, i jindika I-verifiki li saru u r-ragunijiet
ghaliex setgha kien hemm nuqqas ta’ konformita mar-
regoli rilevanti fuq ir-rifuzjonijiet tal-esportazzjoni; u

(b) jitlob li l-agenzija tal-hlas tavzahom dwar l-azzjoni li
ttiehdet brizultat tas-sejbiet.

3. Jekk il-proceduri tal-ghazla ghall-verifiki tal-integrita
tas-sigilli msemmija fl-Artikolu 7, jew ghall-verifiki sostitut-
tivi msemmija fl-Artikolu 8, jew verifiki sostituttivi specifici
msemmija fl-Artikolu 9, u ghalhekk l-applikazzjoni tal-gest-
joni tar-riskju, ikunu difficli, minhabba indikazzjoni ta’
taghrif mhux komplut fil-kopja tal-kontroll T5, l-uffic¢ju
tad-dwana tat-tluq jew l-uffic¢ju tad-dwana fejn tintbaghat
il-kopja tal-kontroll T5 ghandu jnizzel fil-kaxxa ], wahda
mill-kodicijiet tal-verifika elenkati fil-Parti 4 tal-Anness Ila
bhala taghrif supplimentari.

4. L-ufficgju tad-dwana tat-tluq jew l-uffic¢ju tad-dwana
fejn tintbaghat il-kopja tal-kontroll T5 ghandu jiehu passi
biex fkull hin ikunu disponibbli ghall-Kummissjoni, id-
dettalji tal-ghadd ta:

(a) kopji tal-verifika T5 u dokumenti ekwivalenti li gew
ikkunsidrati ghall-iskopijiet tal-verifiki tal-integrita tas-
sigilli msemmija fl-Artikolu 7, ghall-iskopijiet tal-verifiki
sostituttivi msemmija fl-Artikolu 8, u l-verifiki sostitutt-
ivi specifici msemmija fl-Artikolu 9;

(b) il-verifiki mwettqa fuq l-integrita tas-sigilli msemmija fl-
Artikolu 7;

(¢) il-verifiki sostituttivi mwettqa msemmija fl-Artikolu 8;

(d) il-verifiki sostituttivi specifici mwettqa msemmija fl-Arti-
kolu 9;

Ghandha tibga’ fl-uffic¢ju tad-dwana tat-tluq jew l-ufficcju
tad-dwana fejn tintbaghat il-kopja tal-kontroll T5 jew doku-
ment ekwivalenti, duplikazzjoni jew kopja tad-dokument,
skont il-kaz, u din ghandha tkun accessibbli ghal konsul-
tazzjoni.

5. Kull verifika sostituttiva u verifika sostituttiva specifika
msemmija fl-Artikoli 8 u 9 ghandhom ikunu suggetti ghal
rapport imfassal mill-uffi¢jal tad-dwana li jwettaghom.

Ir-rapport ghandu jippermetti l-monitoragg tal-verifiki
mwettqa u ghandu jkollu d-data u l-isem tal-uffi¢jal tad-
dwana. Minghajr pregudizzju ghall-Artikolu 9 tar-Regola-
ment (KE) Nru 885/2006, dan ghandu jkun accessibbli
ghal konsultazzjoni ghal tliet snin mis-sena ta’ esportazzjoni
fl-uffic¢ji tad-dwana li jkun wettaq il-verifika, jew fpost
wiched fl-Istat Membru.

(**) GU L 172, 5.7.2005, p. 24.
(**) GU L 186, 17.7.2009, p. 1.”

(3) L-Annessi Il u VII ghandhom jithassru.

(4) Ghandu jiddahhal Anness Ila gdid li t-test tieghu huwa
stipulat fl-Anness I ghal dan ir-Regolament.

Artikolu 2
Ir-Regolament (KE) Nru 612/2009 huwa emendat kif gej:

(1) Fl-Artikolu 5(8), it-tieni subparagrafu ghandu jinbidel b’dan
i gej:

“Qabel ma jitwahhlu s-sigilli, l-uffi¢¢ju tad-dwana tal-espor-
tazzjoni ghandu jaghmel verifika viziva ghall-konformita
mad-dikjarazzjonijiet tal-esportazzjoni, tal-prodotti. L-
ghadd ta’ verifiki vizivi ma ghandux ikun angas minn
10%  tal-ghadd tad-dikjarazzjonijiet  tal-esportazzjoni,
minbarra dawk id-dikjarazzjonijiet li jkopru prodotti li
gew ivverifikati fizikament jew li ntaghzlu ghall-verifika
fizika  skont  Il-Artikolu 3  tar-Regolament  (KE)
Nru 1276/2008. L-uffic¢ju tad-dwana ghandu jnizzel din
il-verifika fil-kaxxa D tal-kopja tal-kontroll T5 jew doku-
ment ekwivalenti billi juza I-kodici tal-verifika fit-tifsira tal-
Artikolu 2(m) tar-Regolament (KE) Nru 1276/2008 u kif
inhu stipulat fl-Anness II ghal dan ir-Regolament.”

—
N
—

L-Anness I jinbidel bit-test stipulat fl-Anness II ghal dan ir-
Regolament.

Artikolu 3

Dan ir-Regolament ghandu jidhol fis-sehh fit-tielet jum wara I-
pubblikazzjoni tieghu f1l-Gurnal Uffi¢jali tal-Unjoni Ewropea.

Ghandu japplika mill-1 ta’ Lulju 2010.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, fil-31 ta’ Marzu 2010.

Ghall-Kummissjoni
Il-President
José Manuel BARROSO

ANNESS 1

“ANNESS Ila

Kodicijiet tal-kontroll dwar verifiki li saru mill-ufficéju tad-dwana tal-esportazzjoni, l-uffic¢ju tad-dwana tat-tluq

jew l-ufficéju tad-dwana fejn tintbaghat il-kopja tal-kontroll T5

PARTI 1

Sejbiet tal-verifika kif jissemma fl-Artikolu 15(1)(a) tar-Regolament (KE)
Nru 1276/2008

Kodi¢i tal-kontroll

Saret verifika fizika fuq ir-rifuzjonijiet tal-esportazzjoni pprovduti fl-Arti- A1000
kolu 4 tar-Regolament (KE) Nru 1276/2008

Saret analizi skont l-Artikolu 51 tar-Regolament tal-Kummissjoni (KE) A1100
Nru 1043/2005

Hija esportazzjoni ta’ ghajnuna ghall-ikel skont ir-Regolament (KE) Nru A1200

2298/2001, ezentata mill-verifika fizika.

PARTI 2

Sejbiet tal-verifika kif jissemma fl-Artikolu 15(1)(b) tar-Regolament (KE)
Nru 1276/2008

Kodi¢i tal-kontroll

Is-sigill huwa konformi jew in-nuqqas ta’ sigill huwa gustifikat kif A2000
jissemma fl-Artikolu 5(8) tar-Regolament (KE) Nru 612/2009
Is-sigill huwa nieqes jew kien miksur A2100

PARTI 3

Sejbiet tal-verifika kif jissemma fl-Artikolu 15(1)(c) tar-Regolament (KE)
Nru 1276/2008

Kodici tal-kontroll

Is-sejbiet tal-verifika sostituttiva msemmija fl-Artikolu 8 tar-Regolament
(KE) Nru 1276/2008 huma konformi

A3000

Ittiched kampjun skont il-verifika sostituttiva msemmija fl-Artikolu 8 jew
il-verifika sostituttiva specifika msemmija fl-Artikolu 9 tar-Regolament
(KE) Nru 1276/2008, imma s-sejbiet ghadhom mhumiex disponibbli
ghaliex ghadha ghaddejja l-verifika tal-analizi tal-laboratorju

A3100

Is-sejbiet tal-verifika sostituttiva specifika msemmija fl-Artikolu 9 tar-
Regolament (KE) Nru 1276/2008 huma konformi

A3200

Is-sejbiet tal-verifika sostituttiva msemmija fl-Artikolu 8 jew tal-verifika
sostituttiva specifika msemmija fl-Artikolu 9 tar-Regolament (KE) Nru
1276/2008 mhumiex konformi

A3300

PARTI 4

Sejbiet tal-verifika kif jissemma fl-Artikolu 15(3) tar-Regolament (KE)
Nru 1276/2008

Kodi¢i tal-kontroll

L-applikazzjoni tal-gestjoni tar-riskju hija difficli ghaliex ir-rata tar-rifuz-
joni ma kinetx imsemmija fuq il-kopja tal-kontroll T5 jew dokument
ekwivalenti minghajr ma kien ezentat l-esportatur skont I-Artikolu 9 tar-
Regolament (KE) Nru 612/2009

A4000

L-applikazzjoni tal-gestjoni tar-riskju hija difficli ghaliex il-kopja tal-
kontroll T5 jew dokument ekwivalenti ma semmewx l-entratura m-
semmija fl-Artikolu 8 u l-Anness III ghar-Regolament (KE) Nru 612/
2009

A4100

L-applikazzjoni tal-gestjoni tar-riskju hija difficli ghaliex il-kopja tal-
kontroll T5 jew dokument ekwivalenti ma kinux mimlijin sew jew
kompletament faspetti ohrajn

A4200”

ANNESS 11

“ANNESS 1

Tipi ta’ verifiki u rizultati

Kodici tal-verifika

L-Artikolu 5(8) tar-Regolament (KE) Nru 612/2009

Il-konformita tal-prodotti giet verifikata b'verifika viziva qabel ma twahhal is-sigill skont I-
Artikolu 5(8) tar-Regolament (KE) Nru 612/2009

A1300”




